
КОМИ РЕСПУБЛИКАСА ЙÖЗÖС ВЕЛÖДАН МИНИСТЕРСТВОЛÖН ТШÖКТÖД

«Велöдöм лицензируйтöм» государственнöй мог збыльмöдан административнöй регламент вынсьöдöм йылысь

«Государственнöй могъяс збыльмöдöм (государственнöй услугаяс сетöм) кузя административнöй регламентъяс лöсьöдан да вынсьöдан пöрадок йылысь» Коми Республикаса Правительстволысь 2009 во урасьöм тöлысь 12 лунся 24 №-а шуöм збыльмöдöм могысь
ТШÖКТА:

1. Вынсьöдны «Велöдöм лицензируйтöм» государственнöй мог збыльмöдан тайö административнöй регламентсö (содтыссьö). 

2. Велöдан юкöнын  дöзьöр да контроль веськöдланiнлы (В.М.Лянцевич) ас кадö да бура збыльмöдны тайö тшöктöдöн вынсьöдöм Административнöй регламентсö.

3. Тайö тшöктöд олöмö пöртöм бöрся видзöда ачым.

Министр                                                                            Н.Л.Струтинская

Сыктывкар

2009 вося сора тöлысь 23 лун

903 №

Вынсьöдöма 

Коми Республикаса йöзöс велöдан 
министерстволöн 

2009 вося сора тöлысь 23 лунся 903 №-а тшöктöдöн
(содтöд)

«Велöдöм лицензируйтöм» государственнöй мог збыльмöдан административнöй регламент
I. Панас

1. «Велöдöм лицензируйтöм» государственнöй мог збыльмöдан административнöй регламент (водзö — Административнöй регламент) урчитö Коми Республикаса йöзöс велöдан министерстволысь (водзö – Министерство) административнöй вöчöмторъяслысь да административнöй процедураяслысь кадколаст да мунанног, Министерствоса чина йöз костын öта-мöдкöд уджалан пöрадок, а сiдзжö велöдöм лицензируйтан полномочиеяс збыльмöдiгöн Министерстволысь юридическöй кывкутысьяскöд öтувъя удж.

2. Тайö Административнöй регламентыс урчитö велöдöм лицензируйтöм нуöдан процедура велöдан учреждениеясын (организацияясын) да налöн филиалъясын (водзö – лицензия босьтысьяс), кодъяс уна типа да сикаса, котыртан да право формаа да ведомствоувса,  ас эмбуралöм вылö видзöдтöг, пасйысьöны Коми Республика мутасын (лицензия босьтысьяс да лицензиатъяс кындзи, кодъясöс лицензируйтöны федеральнöй лицензия органъяс) уна сикас тшупöда да туйвизя общеобразовательнöй (подув да содтöд) да уджсикаса (подув да содтöд) велöдан уджтасъяс серти, мый урчитöма Россия Федерацияса Правительстволöн шуöмъясöн вынсьöдöм типöвöй положениеясöн.

3.  «Велöдöм лицензируйтöм» государственнöй мог (водзö – государственнöй мог) збыльмöдöны татшöм нормативнöй правовöй актъяс серти:

1) Россия Федерацияса Оланподув (Россия Федерацияса законодательстволöн собрание, 2009, 4 №, 445 ст.);

2) Административнöй право торкалöмъяс йылысь Россия Федерацияса кодекс (Россия Федерацияса законодательстволöн собрание, 2002, 1 (1 ю.) №, 1 ст.);

3) «Велöдчöм йылысь» Россия Федерацияса 1992 во сора тöлысь 10 лунся  3266-1 №-а Оланпас (Россия Федерацияса народнöй депутатъяс съездлöн да Россия Федерацияса Медвылыс Сöветлöн индöд-тшöктöмъяс, 1992, 30 №, 1797 ст.; Россия Федерацияса законодательстволöн собрание, 1996, 3 №, 150 ст.; 2007, 1 №, 21 ст.; 2009, 29 №, 3585 ст.);

4) «Государственнöй контроль (дöзьöр) да муниципальнöй контроль нуöдiгöн юридическöй кывкутысьяслысь да асшöр уджалысьяслысь правояс дорйöм йылысь» 2008 во öшым тöлысь 26 лунся 294-ФЗ №-а Федеральнöй оланпас (Россия Федерацияса законодательстволöн собрание, 2008, 52 №, 6249 ст., 2009, 18 №, 2140 ст.); 

5) «Россия Федерацияса гражданалысь шыöдчöмъяс видлалан пöрадок йылысь» 2006 во ода-кора тöлысь 2 лунся 59-ФЗ №-а Федеральнöй оланпас (Россия Федерацияса законодательстволöн собрание, 2006, 19 №, 2060 ст.); 

6) «Экономикаын право торкалöмъяс бырöдöмын государственнöй органъяслöн öта-мöдкöд уджалöм йылысь» Россия Федерацияса Президентлöн 1998 во рака тöлысь 3 лунся 224 №-а Индöд (Россия Федерацияса законодательстволöн собрание, 1998, 10 №, 1159 ст.);

7) «Велöдöм лицензируйтöм йылысь положение вынсьöдöм йылысь» Россия Федерацияса Правительстволöн 2008 во рака тöлысь 31 лунся 277 №-а шуöм (Россия Федерацияса законодательстволöн собрание, 2009, 14 №, 1661 ст.);

8) «Велöдчöм йылысь»  Коми Республикаса 2006 во йирым тöлысь 16 лунся 92-РЗ №-а оланпас (Коми Республикаса государственнöй власьт органъяслöн индöд-тшöктöмъяс, 2007, 2 №, 4695 ст., 2008, 5 №, 209 ст., 2009, 11 №, 484 ст.);

9)  «Коми Республика мутасын регионса государственнöй контроль (дöзьöр) да муниципальнöй контроль котыртöмын да нуöдöмын öткымын  юалöм йылысь» Коми Республикаса 2009 во сора тöлысь 6 лунся 66-РЗ №-а оланпас (Коми Республикаса государственнöй власьт органъяслöн индöд-тшöктöмъяс, 2009, 21 №, 372 ст.); 

10) «Коми Республикаса йöзöс велöдан министерство йылысь» Коми Республикаса Правительстволöн 2008 во косму тöлысь 10 лунся 82 №-а шуöм (Коми Республикаса государственнöй власьт органъяслöн индöд-тшöктöмъяс, 2008, 4 №, 182 ст., 2009, 2 №, 25 ст., 12 №, 212 ст.); 

11) «Велöдöм вылö лицензия бланок формаяс, сы дорö содтöдъяс да лицензия экспертиза вылö сетöм документъяс вынсьöдöм йылысь» Россияса йöзöс велöдан министерстволöн 2001 во косму тöлысь 23 лунся 1800 №-а тшöктöд, мый пасйöма РФ минюстын 2001 во лöддза-номъя тöлысь 6 лунся 2740 №-а тшöктöд (Федеральнöй государственнöй власьт органъяслöн бюллетень, 2001. 06.18, 25№); 

12) «Экспертиза нуöдöмысь да велöдöм вылö лицензия бланок дасьтöмысь мынтысян донлöн ыджда урчитан пöрадок вынсьöдöм йылысь» Россияса йöзöс велöдан министерстволöн 2001 во косму тöлысь 13 лунся 1690 №-а тшöктöд, мый пасйöма РФ минюстын 2001.04.28 лунся 2686 №-а тшöктöд (Федеральнöй государственнöй власьт органъясса нормативнöй актъяслöн бюллетень, 2001.05.14, 20 №); 

дöзьöр да контроль юкöнын правоотношениеяс регламентируйтысь Россия Федерацияса да Коми Республикаса мукöд нормативнöй правовöй акт.

 4. Государственнöй удж  збыльмöдöны Коми Республикаса йöзöс велöдан министерстволöн Велöдан юкöнын  дöзьöр да контроль веськöдланiнса (водзö – Веськöдланiн) чина йöз урчитöм пöрадокöн вынсьöдöм чина регламентъяс серти.

5. Государственнöй мог збыльмöдiгöн Веськöдланiн öттшöтш уджалö:

1) велöдöмын веськöдлан муниципальнöй органъяскöд, налöн ведомствоувса мутасъясын велöдан учреждениеяслысь велöдан условиеяслысь экспертиза нуöдöмö найöс петкöдлысьясöс кыскöмöн;

2) государственнöй власьтлöн мукöд органкöд, öтйöза да профессиональнöй организацияяскöд Коми Республика мутасын меститчöм велöдан учреждениеяслысь (организацияяслысь) да налöн филиалъяслысь велöдан условиеяслысь экспертиза нуöдöмö найöс петкöдлысьясöс кыскöмöн.

6. Государственнöй мог вермöны збыльмöдны уджсикас серти испытаниеяс прöйдитысь экспертъяс, кодъяс уджалöны велöдöмын веськöдлан муниципальнöй органъясын, велöдан учреждениеясын да наукаса организацияясын, лöсялана юкöнын контроль да дöзьöр вöчысь организацияясса специалистъяс.

7. Государственнöй мог збыльмöдöны öти либö некымын велöдан учреждениеын (организацияын) либö налöн филиалын.

 Государственнöй мог збыльмöдiгöн Веськöдланiнса чина йöз примитöны шыöдчöмъяс да сы дорö сетöм документъяслысь экспертиза.

8. Государственнöй мог збыльмöдан бöртас опишитöм.

Государственнöй мог збыльмöдiгöн Веськöдланiнса чина йöз примитöны шыöдчöмъяс да вöчны на дорö сетöм документъяслысь экспертиза.

Велöдöм лицензируйтöм йылысь положениелöн 10 пунктса корöмъяс серти оформитöм шыöдчöм да сы дорö документъяс лоöны подулöн экспертнöй комиссия котыртöмлы да велöдан условиеяслысь экспертиза нуöдöмлы.

Экспертиза кузя бур кывкöртöд лоö лицензия сетöмлы подулöн.

II. Государственнöй мог сетан пöрадок дорö корöмъяс

9. Государственнöй могсö збыльмöдöны дон босьтöмöн.

Функция збыльмöдöмысь дон босьтöм урчитöма «Велöдчöм йылысь» РФ Оланпасöн (33 ст. 11 п.) да Велöдöм лицензируйтöм йылысь положениеöн (20 п.), мый вынсьöдöма РФ-са Правительстволöн 2009 во март 31 лунся 277 №-а шуöмöн, мый серти лицензия экспертиза нуöдöмкöд йитчöм рöскодсö мынтö велöдан учреждениеса (организацияса) учредитель.

Мынтысян мындасö арталöны Коми Республика мутасын меститчöм велöдан учреждениеяс (организацияяс) да налöн филиалъяс лицензируйтöмысь мынтысьöм мында урчитан пöрадок серти (2 содтöд), мый вынсьöдöма Коми Республикаса йöзöс велöдан министерстволöн 2008 во декабр 31 лунся 375 №-а тшöктöдöн.

10. Государственнöй мог збыльмöдан правилöяс йылысь юöртöны Веськöдланiнса чина йöз:

1) веськыда лицензируйтан да государственнöй аккредитация секторын;

2) телефон пыр, факсимильнöй да пошта связь пыр (шыöдчысьяслöн гижöда шыöдчöмъяс кузя);

3) электроннöй пошта пыр;

4) Веськöдланiнö шыöдчысьяслöн ас сёрниöн шыöдчигöн;

5) юöртан материалъяс йöзöдöмöн.

11. Веськöдланiнлöн инпас: Сыктывкар, Карл Маркс ул., 210 к.

Документъяс да шыöдчöмъяс ыстöм вылö пошта инпас: 167982, Коми Республика, Сыктывкар, К. Маркс ул., 210 к., Велöдан юкöнын дöзьöр да контроль веськöдланiн.

Шыöдчöмъяс ыстöм вылö электроннöй инпасъяс: minedukomi@yandex.ru либö obrnadzorkomi@km.ru.

Министерствоса официальнöй сайтлöн инпас: www.komiedu.ru
Веськöдланiнса специалистъяслöн уджалан кад: выльлун, воторник, середа, четверг 9.00-сянь 17.15-öдз, пекнича 9.00-сянь 15.45-öдз.

Справкаяс сетан телефонъяс: (8 8212) 24-65-56 либö (8 8212) 25-70-30
Веськöдланiнын гражданаöс примитан график: выльлун, воторник, середа, четверг 10.00-сянь 17.00-öдз (13.00-сянь 14.00-öдз пажын).

12. Велöдöм лицензируйтöм нуöдан процедура кузя консультацияяс сетöны гражданалöн гижöда шыöдчöмъяс, телефон пыр либö электроннöй пошта пыр шыöдчöмъяс подув вылын.

13. Гижöда шыöдчöмъяс кузя консультация сетiгöн шыöдчöм вылö вочакывсö ыстöны шыöдчысьлы гижöда шыöдчöм пасйöмсянь 30 лунысь оз дырджык.
14. Телефон пыр консультация сетiгöн Веськöдланiнса чина йöз воöм запросъяс серти сетöны татшöм юöр:

1)  велöдöм лицензируйтöм кузя правовöй документъяслысь Веськöдланiнса делопроизводство системаын пасйöм пыран номеръяс йылысь;

2) нуöдöм прöверкалöн бöртасъяс серти решение примитöм йылысь;

3) велöдöм лицензируйтöм збыльмöдан юöр да справочнöй материалъяс Коми Республикаса  йöзöс велöдан министерстволöн официальнöй сайт вылын йöзöданiн йылысь.

15. Электроннöй пошта пыр шыöдчöм вылö вочакывсö ыстöны шыöдчöм пасйöмсянь 10 лунысь оз дырджык.

 16. Государственнöй мог збыльмöдöмлöн котыртан формаöн лоö государственнöй, муниципальнöй да негосударственнöй велöдан учреждениеясын (организацияясын) да налöн филиалъясын велöдан условиеяслысь выезднöй либö выездтöг экспертиза.

17.  Государственнöй мог вöчан кадколаст.

Экспертизалöн кадколастыс оз вермы лоны 30 уджалан лунысь дырджык.

Öтка случайын выезднöй экспертизалысь кадколастсö вермö нюжöдны Коми Республикаса йöзöс велöдан министр, сiйöс вежысьяс, но 20 уджалан лунысь оз дырджык вылö.

Государственнöй мог збыльмöдöмлысь сувтöдан помкаяссö законодательствоын абу урчитöма.

Государственнöй мог сетöмын вермöны öткажитны экспертиза нуöдöм могысь законодательствоöн урчитöм подувъяс абутöм понда.
18. Государственнöй мог збыльмöдöм кузя юöртан да консультация сетан инъяссö оборудуйтöны государственнöй могъяс збыльмöдан комфорт стандартъяс тöд вылын кутöмöн. Министерстволöн здание пыранiнö оборудуйтöны Министерство нима вывеска. Государственнöй мог збыльмöдан, государственнöй мог йылысь юöртан кабинетъяссö могмöдöны колана оборудованиеöн (компьютеръясöн,  электронно-вычислительнöй техникаса средствоясöн, связь средствоясöн, оргтехникаöн), канцелярскöй кöлуйöн, юöртан да справочнöй материалъясöн, улöсъясöн да пызанъясöн. Коридорын виччысян местаяссö могмöдöны пызанöн да улöсъясöн документъяс оформитöм вылö.

19. Государственнöй мог збыльмöдöмлöн шöр местанас лоö лицензияса соискательяслöн збыль меститчанiнъяс. Лицензия сетанiнöн лоöны кабинетъяс, кöнi уджалöны Веськöдланiнса чина йöз.

III. Административнöй процедураяс 

20. Государственнöй мог збыльмöдан административнöй процедураясö пырöны:

1) велöдöм лицензируйтöм;

2) выль уджтасъяс серти велöдöм лицензируйтöм;

3) лицензияяслысь реестр нуöдöм;

4) лицензия выльысь оформитöм;

5) лицензиялысь вын сувтöдöм;

6) недыр кад кежлö разрешение оформитöм;

7) лицензиялы вын выльысь сетöм;

8) лицензия киритöм;

9) лицензиялöн вынтöммöдöм;

10) юридическöй кывкутысьяслöн да торъя йöзлöн запрос серти лицензияяслöн реестрысь юöр сетöм.

21. Велöдöм лицензируйтöм.

21.1. Велöдöм лицензируйтöмлöн подувнас лоö Министерствоö лицензияса соискательöн веськыда сетöм либö пошта пыр (сетан описьöн) ыстöм шыöдчöм да сы дорö сетöм документъяс примитöм.

Лицензия босьтöм могысь Министерствоö лицензияса соискательöн сетöм документъяссö пасйöны урчитöм пöрадок серти да виза пуктö Веськöдланiнса начальник (кор сiйö абу – сiйöс вежысь морт) да сетöны водзö удж нуöдöм могысь Веськöдланiнса чина мортлы.

Лöсялана типъясса да сикасъясса велöдан учреждениеясын  велöдöм лицензируйтöм котыртöмысь кывкутысь чина морт (специалист) видлалö документъяслысь тырвыйöлунсö, правильнöя оформитöмсö да лицензияса соискатель йылысь сетöм юöръяслысь збыльлунсö налöн воан кадпассянь 3 лунöн.

Кор воö тайö Административнöй регламент серти  Министерстволöн компетенцияö лицензируйтöм пырттöм лицензияса соискательсянь либö велöдан уджтасъяс серти, кутшöмъясöс Россия Федерацияса законодательство серти абу право збыльмöдны, велöдöм лицензируйтны корысь лицензияса соискательсянь шыöдчöм да сы дорö сетöм документъяс, сэки документъяссö оз видлавны да бергöдöны лицензияса соискательлы.

Кор лицензияса соискатель сетö Министерствоö велöдöм лицензируйтöм урчитысь велöдöм йылысь Россия Федерацияса законодательство серти да тайö Административнöй регламент серти оформитöм шыöдчöм да сы дорö сетöм документъяс, сэки пасйöм документъяссö примитö Веськöдланiнса чина морт  опись серти, мыйлысь найöс примитан кадпас йылысь пасöн (уведомлениеöн) копиясö ыстöны (сетöны) лицензияса соискательлы. Министерстволöн пасöн (уведомлениеöн) воöм документъяслöн описьса копия лицензияса соискательлы ыстöм (сетöм)  лоö велöдан условиеяслысь экспертиза видлалöм да нуöдöм дорö шыöдчöмсö примитöм.

21.1. Велöдан условиеяс экспертизаын öткажитан подувнас лоö документ комплектлöн тырвыйöтöмлун, а сiдзжö техническöй тырмытöмторъяса документъяс либö велöдöм лицензируйтöм урчитысь Россия Федерацияса, Коми Республикаса нормативнöй правовöй документъясса да тайö Административнöй регламентса корöмъяслы лöсятöмлун.

Лицензияса соискательöн сетiгöн Веськöдланiнса чина морт воан кадпассянь 5 лунöн ыстö (сетö) лицензияса соискательлы тырмытöм документъяслöн да (либö) урчитöм корöмъяслы лöсявтöм лыддьöг  содтöмöн уведомление.

Кор уведолмение босьтан кадпассянь 2 тöлысьöн пасйöм документъяссö абу сетöма Министерствоö, сэки лицензия босьтöм могысь сетöм документъяссö бергöдöны лицензияса соискательлы.

21.3. Экспертиза предметöн лоö лицензияса соискательöн лицензияа корöмъясö да условиеясö кутчысян верманлун урчитöм.

Экспертизалöн сюрöснас лоö лицензияса соискательöн вöзйöм велöдан условиеяслöн лöсяланлун да лöсявтöмлун индöм.

Экспертизасö нуöдöны Коми Республикаса йöзöс велöдан министрöн экспертнöй комиссия котыртöм йылысь тшöктöд кырымалан кадпассянь тöлысьöн.

21.4. Экспертнöй комиссия уджалö велöдан учреждениеö (организацияö) ветлöмöн либö ветлытöг.

Веськöдланiнса чина морт комиссиялöн уджлысь котыртан юалöмъяссö (экспертиза кадколастъяс, сикасъяс, уджалан формаяс, объектъяс да мукöд) сöгласуйтö учредителькöд, велöдöмöн веськöдланiнлöн муниципальнöй органъясöс петкöдлыськöд, велöдан учреждениеса (организацияса) юрнуöдыськöд.

21.5. Велöдан учреждениеö (организацияö) ветлöмöн комиссияса экспертизаö пырö велöдан условиеяслы лöсяланлун либö лöсявтöмлун урчитöм, мый вöзйö лицензияса соискатель эм-ö:  асэмбурын могмöдöм зданиеяс, строениеяс да сооружениеяс, жыръяс да мутасъяс; штатын либö оланпас подулöн корöм серти лöсялана велöдан ценза педагогическöй уджалысьяс; велöдан да методика литература да мукöд юöртан ресурс да велöдöм могмöдан средствояс, мый колöны вöзйöм тшупöда да туйвизя велöдан уджтасъяс серти велöдiгöн да лицензияа корöмъяс да условиеяс эскöдысь мукöд документ (материал).

21.6. Экспертизалöн бöртасъяс серти экспертнöй комиссия оформитö лицензияа корöмъяслы да условиеяслы велöдан условиеяслöн лöсялöмлун да лöсявтöмлун йылысь кывкöртöд.

Экспертнöй комиссиялöн петавтöг кывкöртöдсö дасьтöны сэк, кор:

а) аккредитуйтöм велöдан учреждениелысь либö налöн аккредитуйтöм филиалъяслысь велöдан удж лицензируйтiгöн, кор налöн эм шыöдчöм сетан кадö лицензия, наöн вöзйöм велöдан условиеясыс эз вежсьыны, а налöн уджын лицензиялöн вына кадколастö абу эрдöдöма лицензияа корöмъяс да условиеяс торкалöмъяс;

б) аккредитуйтöм велöдан учреждениелысь либö налöн аккредитуйтöм филиалъяслысь, кодъяслöн эм мукöд велöдан уджтас кузя велöдан право вылö лицензия, мый вына нöшта 1 во, велöдан удж выль велöдан уджтасъяс серти лицензируйтiгöн.

Кывкöртöдсö кырымалöны экспертнöй комиссияса веськöдлысь да пырысьяс. Лицензияса соискательлöн юрнуöдысь тöдмасьö экспертнöй комиссиялöн кывкöртöдöн кырымасьöмöн.  Кор юрнуöдысь öткажитчö кырымасьны, сэки экспертнöй комиссияса веськöдлысь пасйö öткажитчöмсö экспертнöй кывкöртöдö.

21.7. Лицензия, сы дорö содтöдъяс сетöм либö сетны öткажитöм йылысь Министерствоса решение примитöны шыöдчöм пасъян да видлавны примитан лунсянь 60 лунысь оз дырджык.

Лицензияа корöмъяслы да условиеяслы велöдан условиеяслöн лöсялöмлун либö лöсявтöмлун йылысь кывкöртöд лоö подулöн лицензия сетöм либö сетны öткажитöм йылысь Министерствоса решение примитöмлы да вынсьöдöны Министерствоса тшöктöдöн.

Лицензиясö кырымалö Коми Республикаса йöзöс велöдан министр (кор сiйö абу, сiйöс вежысь) да эскöдöны Министерствоса печатьöн.

Лицензия дорö содтöдсö эскöдöны Министерствоса печатьöн, а кор сiйö некымын лист бока, сэки вурöны да эскöдöны печатьöн. Содтöдтöг лицензияыс абу вына.

Лицензиясö сетöны 6 воöдз.

Лицензияса быд соискатель серти дасьтöны лицензияса делö да пыртöны юöръяс лицензияяслöн реестрö.

Веськöдланiнса чина мортöн дасьтöм лицензияса делöсö видзöны Министерствоын лицензиялöн вына кадколаст чöж.

21.9. Веськöдланiнса чина морт лицензия сетöм йылысь решение примитан кадпассянь 5 лунöн юöртöны та йылысь лицензиатöс да лицензиат меститчанiн серти юридическöй кывкутысьясöс государственнöй пасйöм збыльмöдысь олöмö пöртысь власьтлöн уполномочитöм федеральнöй орган.

Лицензия да сы дорö содтöд сетöны лицензияса соискательлы либö лицензия босьтöм вылö эскöданпас кузя мукöд мортлы мортöс эскöдысь документ да лицензируйтан рöскодъяслöн сметаын урчитöм сьöм мынтöм эскöдысь мынтысян документъяслöн копияяс петкöдлiгöн.

21.10. Лицензия сетны öткажитан подувнас лоö экспертнöй комиссиялöн лёк кывкöртöд, мый серти индöма лицензияса корöмъяслы да условиеяслы лицензияса соискательöн вöзйöм велöдан условиеяслöн лöсявтöмлун либö лицензия босьтöм вылö сетöм документъясын эмöсь абу стöч да вежöм юöръяс.

Лицензия сетны öткажитöм йылысь öткажитан помкаяс индöмöн уведомление ыстöны гижöдöн лицензияса соискательлы Министерствоса тшöктöд кырымалан лунсянь 5 лунöн.

Министерстволысь лицензия сетны öткажитöм йылысь решение вермöны видлавны ёрдын.

22. Выль уджтасъяс серти велöдöм лицензируйтöм.

Выль велöдан уджтасъяс серти велöдöмсö лицензируйтöны лицензия босьтан пöрадок серти сэтшöм условие дырйи, кор мукöд велöдан уджтас серти велöдöм вылö право кузя лицензиялöн кадыс помасьö öти воысь оз водзджык.

Лицензияса соискательлы выль уджтасъяс серти велöдöм лицензируйтöны лицензия босьтан пöрадок серти сэк, кор мукöд велöдан уджтас кузя велöдан право вылö лицензия босьтöм могысь лицензиат сетö документъяс, кутшöмъясöс урчитöма Велöдöм лицензируйтöм йылысь положениелöн 10 пунктса «а», «в», «е», «ж», «к», да «и» подпунктъясын, кöнi эм выль велöдан уджтасъяс серти велöдöм могысь вöзъян условиеяс йылысь юöръяс.

Выль уджтасъяс серти экспертизасö нуöдöны экспертнöй комиссия котыртöм йылысь Министерствоса тшöктöд кырымалан кадпассянь тöлысьöн.

Экспертнöй комиссия уджалö велöдан учреждениеö (организацияö) ветлöмöн либö ветлытöг.

Экспертизалöн бöртасъяс серти экспертнöй комиссия  оформитö выль уджтасъяс збыльмöдöм могысь лицензияса корöмъяслы да условиеяслы велöдан условиеяслöн лöсялöмлун либö лöсявтöмлун йылысь кывкöртöд.

 Выль уджтасъяс серти лицензия дорö содтöд сетöм либö сетны öткажитöм йылысь решение Министерство примитö шыöдчöм пасъян да видлавны примитан лунсянь 60 лунысь оз дырджык.

Выль уджтасъяслöн лыддьöгсö оформитöны лицензия дорö öчереднöй содтöдöн.

23. Лицензияяслысь реестр нуöдöм.

Министерство вöчö лицензияяслысь реестр, мый дасьтö Веськöдланiнса чина морт татшöмтор пасйöмöн:

- пöрадок серти номер;

- лицензия сетысь лицензируйтысь органлöн ним;

- лицензиатлöн тыр ним да меститчанiн (юридическöй да збыль инпас);

- вот мынтысьлöн идентификационнöй номер (ВМИН), юридическöй кывкутысьöс государственнöй пасйöм йылысь гижöдлöн шöр государственнöй пасъян номер (ШГПН);

- лицензия сетöм йылысь решение примитан кадпас, лицензиялöн пасъян номер;

- лицензиялöн вына кадколаст;

- лицензия выльысь оформитöмлöн (дубликат сетöмлöн) подув да кадпас;

- лицензия бырöдöмлöн подув да кадпас;

- пасйöдъяс (лицензиялöн серия да номер, веськöдлысьлöн О.Н.В. да телефон номер).

Министерствоöн сетöм лицензияяслöн реестр вöчöны электроннöя да йöзöдöны Коми Республикаса йöзöс велöдан министерстволöн официальнöй сайтын. Кабала вылын реестрсö видзöны Веськöдланiнын делопроизводстволöн да номенклатуралöн урчитöм корöмъяс серти. 

  24. Лицензия выльысь оформитöм.

24.1. Лицензиатлöн меститчанiн либö ним вежигöн, сы лыдын государственнöй аккредитациялöн бöртасъяс кузя, лицензиатлы колö сетны лицензия выльысь оформитöм йылысь шыöдчöм лицензиат йылысь выль юöръяс да Юридическöй кывкутысьяслöн öтувъя государственнöй реестрö лöсялана вежсьöмъяс пыртöм эскöдысь документлöн реквизитъяс пасйöмöн. Лицензия выльысь оформитöм йылысь шыöдчöмсö да пасйöм вежсьöмъяс эскöдысь документъяссö сетöны  Министерствоö Юридическöй кывкутысьяслöн öтувъя государственнöй реестрö лöсялана вежсьöмъяс пыртан кадпассянь 15 лунысь оз сёрджык.

Лиценизиясö выльысь оформитöны экспертнöй комиссия котырттöг лицензия выльысь оформитöм йылысь шыöдчöм да сы дорö сетöм документъяс пасъян кадпассянь 20 лунöн.

Веськöдланiнса чина морт лицензия выльысь оформитöм йылысь решение примитан лунсянь 5 лунöн юöртö лицензиатöс та йылысь да  лицензиат меститчанiн серти юридическöй кывкутысьясöс государственнöй пасйöм збыльмöдысь олöмö пöртысь власьтлöн уполномочитöм федеральнöй органöс, а сiдзжö пыртö лöсялана вежсьöмъяс лицензияяслöн реестрö.

Лицензия выльысь оформитöм могысь лицензиат велöдö водзынджык сетöм лицензия подув вылын.

24.2. Кор вежсьöны велöдан условиеяс лицензиатöн зданиеясöн да жыръясöн вöдитчöмын, педагогическöй уджалысьяс да мукöд юöр, мый пасйöма лицензия дорö содтöдъясын, лицензиатлы колö артмöм вежсьöмъяссянь 2 вежонöн сетны Министерствоö лицензиат йылысь выль юöръяс пасйöмöн лöсялана содтöд серти лицензия выльысь оформитöм йылысь шыöдчöм да пасйöм вежсьöмъяс эскöдысь документъяс.

Татшöм лицензия выльысь оформитöны экспертнöй комиссия котырттöг шыöдчöм да сы дорö сетöм документъяс пасъян кадпассянь 30 лунысь оз дырджык водзджык сетöм лицензия дорö выль содтöд оформитöмöн да сетöмöн.

Министерствоö абу тыр либö ылöдана юöръяс   сетöм лоö лицензия выльысь оформитны öткажитан подулöн. Выльысь оформитны öткажитöм йылысь лöсялана уведомление Веськöдланiнса чина морт ыстö (сетö) лицензиатлы гижöдöн öткажитан помкаяс пасйöмöн.

Лицензия выльысь оформитöны вотъяс да öктасъяс йылысь Россия Федерацияса законодательствоöн урчитöм лицензия эскöдысь документ выльысь оформитöмысь государственнöй мын мынтöм эскöдысь мынтысян документлысь копияяс лицензиатöн сетöмöн.

24.3. Кор велöдан учреждение выль ногöн котыртö филиал вужвыйöн вежöмöн, асшöр юридическöй кывкутысьö вуджöдöм, абу велöдан учреждениеа юридическöй кывкутысьлöн велöдан учреждение дорö йитöм, автономнöй велöдан учреждение котыртöм государственнöй либö муниципальнöй велöдан учреждениелысь  сикас вежöмöн, велöдан учреждениелöн эм право велöдны сетöм лицензия подув вылын сылöн вына  кадколаст помасьтöдз.

24.4. Кор велöдан учреждение выль ногöн котыртчö сы дорö öти либö некымын велöдан учреждение йитöмöн, сэки выль ног котыртöм велöдан учреждениелысь лицензиясö выльысь оформитöны тайö Пöрадокöн урчитöм пöрадок серти йитöм велöдан учреждениеяслысь лицензияяс тöд вылын кутöмöн выль ног котыртöм велöдан учреждениелöн лицензия вына кадколаст помасьтöдз.

24.5. Кор вежсьö велöдан учреждениелöн статусыс да сiйöс мöд формаын выль ног котыртöмыс, сэки лицензияыс вынтöммö. Та дырйи велöдöм могмöдöм могысь велöдан учреждениелы либö сылысь право босьтысьлы вермöны сетны лицензиясö 1 во вылö. Татшöм лицензиясö сетöны шыöдчöм, велöдан учреждениелöн статус либö выль ног котыртöм вежсьöм эскöдысь документ копияяс, а сiдзжö Велöдöм лицензируйтöм йылысь положениелöн 10 пунктса «б», «г», «и» да «к» подпунктъясöн урчитöм документъяс подув вылын.

24.6. Лицензиат бырöдiгöн лицензиялöн вошö юридическöй выныс да лыддьыссьö вынтöмöн.

24.7. Лицензия воштiгöн Министерство сетö дубликатсö лицензиялысь дубликат сетöм йылысь лицензиатлöн шыöдчöм подув вылын татшöм шыöдчöм воан кадпассянь 10 лунöн.

25. Лицензиялысь выналöм сувтöдöм.

Лицензиялысь выналöм сувтöдöны дзоньнас либö лицензия дорö содтöдын пасйöм торъя велöдан уджтасъяс кузя велöдöмын.

Лицензиялысь выналöм сувтöдан подувнас лоö: лицензияа корöмъяс да условиеяс чорыда торкалöм; велöдöмын законодательство торкалöм; эрдöдöм торкалöмъяс, мый серти сувтöдiсны лицензиялысь выналöм, бырöдöм кузя Министерстволысь предписание лицензиатöн збыльмöдтöм.

Лицензиялысь вынсö сувтöдöны 6 тöлысьысь оз дырджык кежлö.

26. Лицензия выльысь вынсялöм.

Лицензиат гижöдöн юöртö Министерствоöс да сетö лöсялана документъяс, кутшöмъяс эскöдöны лицензиялысь вын сувтöдан торкалöмъяс эрдöдöм.

Министерство видлалö торкалöмъяс эрдöдöм йылысь юöрсö да 10 лунöн примитö лицензия выналöм йылысь решение (кор збыль бырöдiсны торкалöмъяссö) да юöртö примитöм решение йылысь лицензиатöс, сiйöс котыртысьöс да лицензиатлöн меститчанiн серти вот органöс.

 27. Лицензия киритöм.

Кор лицензиат урчитöм кадколастö эз бырöд пасйöм торкалöмъяс либö лицензиат велöдiс лицензиялысь выналöм сувтöдан кадколастö, сэки Министерство примитö лицензия киритöм йылысь решение.

Министерствоöн лицензия киритöм йылысь решение примитiгöн татшöм велöдан учреждениеöс (организацияöс) лицензируйтöны выльысь лицензия босьтöм могысь урчитöм пöрадок серти.

28. Лицензия вынтöммöм.

Кор воö лицензиатсянь учредителькöд сöгласуйтöм велöдöм дугöдöм йылысь шыöдчöм, сэки Министерство йöзöдö лицензиялöн вынтöммöм йылысь тшöктöд.

29. Лицензияяс реестрысь юöр сетöм.

Лицензияяс реестрысь юöрсö йöзöдöны «Öтуввез» везын Министерстволöн официальнöй сайтын да сiйö лоö восьсаöн юридическöй кывкутысьяслы да торъя йöзлы.

Торъя йöз да юридическöй кывкутысьяс вермöны босьтны юöрсö лицензияяслöн реестрысь торъя лицензиатъяс йылысь выпискаяс ногöн. Лицензияяслöн реестрысь юöр босьтiгöн шыöдчысь вермö шыöдчыны запросöн, кöнi пасйöма торъя велöдан учреждение (организация) либö сылöн филиал.

Веськöдланiнса чина морт, кодлöн эм тайö запрос вылö вочавидзан полномочиеяс, дасьтö реестрысь выписка да гижöд. Татшöм юöр сетан кадколастыс оз вермы лоны дырджык лöсялана запрос воан кадпассянь 10 лунысь.

IV. Государственнöй мог збыльмöдöм бöрся видзöдан пöрадок да формаяс

30. Веськöдланiнса чина йöзöн государственнöй мог збыльмöдiгöн да решениеяс примитiгöн административнöй процедураясöн урчитöм вöчöмторъяслысь мунанногö  кутчысьöм бöрся быд лун видзöдöны Веськö-дланiнса начальник, Коми Республикаса йöзöс велöдан министр либö министрöс вежысь.

31. Веськöдланiнса чина йöз асьныс кывкутöны законодательствоса корöмъяс да тайö Административнöй регламент серти.

32. Быдлунъя контрольлöн сьöрсьöн-бöрсьöн мунöмсö урчитö Министерствоса веськöдлысьяс.

33. Государственнöй мог збыльмöдöмлöн тырвыйöлун да качество бöрся видзöдöмö пырö прöверкаяс нуöдöм, шыöдчысьяслысь право торкöмъяс эрдöдöм да бырöдöм, шыöдчысьяслöн Веськöдланiнса чина йöзлöн решениеяс, вöчöмторъяс (вöчтöмторъяс) вылö норасьöмъяса шыöдчöмъяс видлалöм, решение примитöм да  вочакывъяс дасьтöм.

34. Кор нуöдöм экспертизаяслöн бöртасъяс серти эрдöдöны шыöдчысьяслысь право торкалöмъяс, сэки кывкутöны чина йöз Россия Федерацияса законодательство серти.

35. Государственнöй мог збыльмöдöмлöн тырвыйöлун да качество бöрся прöверкаяс нуöдöны Министерствоса тшöктöд подув вылын.

Прöверка дырйи вермöны видлавны тайö Административнöй регламентöн урчитöм государственнöй мог збыльмöдöмкöд йитчöм кыдз став, сiдз и торъя юалöм.
V. Чина мортлöн вöчöмтор (вöчтöмтор), а сiдзжö государственнöй мог збыльмöдiгöн сыöн примитöм решение обжалуйтан пöрадок

36. Лицензияса соискательяслöн либö найöс уполномочитöм петкöдлысьяслöн, а сiдзжö государственнöй власьт органъяслöн, меставывса асвеськöдлан органъяслöн, юридическöй кывкутысьяслöн да гражданалöн велöдан юкöнын законодательство торкалöмъяс йылысь юöр ыстысь гражданалöн (водзö – шыöдчысьяс) эм право ёрдöдз да ёрдын обжалуйтны государственнöй мог збыльмöдiгöн  Веськöдланiнса чина йöзлысь вöчöмтор (вöчтöмтор) да наöн примитöм решениеяс.

37. Государственнöй мог збыльмöдöм бöрся видзöдö Коми Республикаса йöзöс велöдан министр.

Шыöдчысьяс вермöны обжалуйтны государственнöй мог збыльмöдiгöн  Веськöдланiнса чина йöзлысь вöчöмтор (вöчтöмтор) да наöн примитöм решениеяс веськöдлысьлы ас сёрни (приём) дырйи, 24-13-48 телефон пыр, а сiдзжö гижöда шыöдчöм, норасьöм (претензия) ыстöмöн.

Примитöны инпас серти: Сыктывкар, Карл Маркс ул., 210 к.

38. Коми Республикаса йöзöс велöдан министр, сiйöс вежысьяс, Веськöдланiнса начальник  да лицензируйтан да государственнöй аккредитация секторса заведующöй примитöны шыöдчысьясöс ас сёрниöн.

Ас сёрни нуöдöны ас шыöдчигöн либö телефон пыр татшöм номеръяс серти: (8-8-212 – код) 24-13-48 (водзвежöс), 24-56-65 (Веськöдланiнса начальник), 25-70-28 (лицензируйтан да государственнöй аккредитация сектор).

Шыöдчысьлы юöртöны примитан кадпас, кад, ин йылысь, Министерствоса либö Веськöдланiнса приём нуöдысь чина мортлысь чин, ов, ним да вич.

39. Гижöда шыöдчигöн шыöдчысьлысь шыöдчöмсö (норасьöмсö) видлалöны татшöм шыöдчöм пасъян лунсянь 30 лунысь оз дырджык.

40.  Коми Республикаса йöзöс велöдан министрöн, сiйöс вежысьясöн либö  Веськöдланiнса начальникöн шыöдчöм (норасьöм) видлалан бöртасъяс серти примитöны шыöдчысьлысь корöмъяс збыльмöдöм йылысь либö норасьöм збыльмöдны öткажитöм йылысь решение.

Шыöдчöм (норасьöм) видлалан бöртасъясöн гижöда вочакыв  ыстöны шыöдчысьöн пасйöм пошта инпас серти либö сетöны сылы мöд ног.

41. Гижöда шыöдчöмын (норасьöмын) кö абу пасйöма шыöдчöм ыстысь шыöдчысьлöн ов да пошта инпас, мый серти колö ыстыны вочакывсö, шыöдчöм вылö вочакывсö оз сетны.

42. Кор норасьöмын эмöсь ёрччана либö увтыртана кывъяс, чина мортлöн, а сiдзжö сылöн семьяö пырысьяслöн олöмлы, дзоньвидзалунлы да эмбурлы грöзитöм, сэки вермöны пасйöм юалöмъяс вылö вочакывсö вермасны  не гижны да юöртны шыöдчысьлы, мый оз позь лёкланьö бергöдны право.

Кор норасьöмсö оз позь лыддьыны, сэки норасьöм вылö вочакывсö оз гижны да та йылысь юöртöны норасьöм ыстысь шыöдчысьлы гижöдöн, вермöны кö лыддьыны пошта инпас.

Кор шыöдчысьлöн  норасьöмын эм юалöм, мый вылö унаысь нин вöлi сетлöма гижöмöн вочакыв водзынджык  мöдöдлöм шыöдчöмъяскöд йитöдын, да та дырйи норасьöмын оз вайöдсьыны выль помкаяс либö лоöмторъяс, уполномочитöм чина морт вермö примитны öчереднöй шыöдчöмлöн подувтöм да шыöдчыськöд письмöасьöм дугöдöм йылысь решение. Тайö решение йылысь гижöдöн юöртöны норасьöм ыстысь шыöдчысьлы.

Кор норасьöмын пасйöм юалöм серти вочакыв сетiгöн колö юöртны государственнöй либö федеральнöй оланпасöн видзан гусятор, сэки шыöдчöм ыстысь шыöдчысьлы юöртöны, мый оз позь сетны вочакывсö пасйöм юöръяс йöзöдны позьтöм понда.

Кор норасьöмын пасйöм юалöмъяс серти эз позь сетны вочакыв да водзынджык помкаяссö бырöдiсны, сэки шыöдчысь вермö ыстыны Министерствоö шыöдчöмсö выль пöв.
43. Шыöдчысьяс вермöны юöртны налысь правояс да оланпаса тöждъяс торкалöмъяс, Веськöдланiнса чина йöзлöн праволы паныд решениеяс, вöчöмторъяс либö вöчтöмторъяс, административнöй регламентлöн положениеяс торкалöмъяс, некорректнöй поведение либö служебнöй этика торкалöм йылысь административнöй регламентын пасйöм Министерстволöн телефон номеръяс либö электроннöй пошта пыр.
44. Шыöдчысь вермö обжалуйтны государственнöй мог олöмö пöртiгöн примитöм решениеяс, а сiдзжö Веськöдланiнса чина йöзлысь уджсö да нинöм вöчтöмсö Россия Федерацияса законодательствоöн индöм кадколастö ёрдса пöрадок серти.

Кор шыöдчысь чайтöм серти государственнöй мог збыльмöдiгöн примитöм решениеяс, Веськöдланiнса чина йöзлöн вöчöмторъяс (вöчтöмторъяс) торкöны сылысь правояс да оланпаса тöждъяс, шыöдчысь морт вермö шыöдчыны урчитöм пöрадок серти Коми Республикаса арбитражнöй ёрдö либö öтувъя юрисдикцияа ёрдö.

Шыöдчöмсö позьö сетны Коми Республикаса арбитражнöй ёрдö либö öтувъя юрисдикцияа ёрдö куим тöлысьöн лунсянь, кор ыштысь мортлы лоис тöдса сылысь правояс да оланпаса тöждъяс торкöм йылысь.

